


მედიამონიტორინგი 22.02.2017
ტელევიზია  
22.02.2017
არხი: 	I არხი	
გადაცემა:  მოამბე 09:00
პირველი მარტიდან საქართველოში საყოველთაო დაზღვევის ახალი სისტემა ამოქმედდება. რას ითვალისწინებს ჯანდაცვის სამინისტროს მიერ შემუშავებული ოპტიმიზაციის გეგმა, ვის ექნება საშუალება ისარგებლოს საყოველთაო დაზღვევით და იქნება თუ არა განმსაზღვრელი მოქალაქის შემოსავალი? თემაზე მინისტრის მრჩეველი დაზღვევის საკითხებში ლაშა ნიკოლაძე საუბრობს.
http://mediamonitoring.ge/mms/includes/video/video.php?id=4274560
--- 

21.02.2017
არხი: 	I არხი
გადაცემა:   მოამბე 20:00
პირველი მარტიდან საყოველთაო ჯანდაცვის პროგრამაში ჩასართავად ახალი კრიტერიუმები ამოქმედდება. ჯანდაცვის მინისტრის ინფორმაციით, სელექტიური კონტრაქტირება, პირველ რიგში, დედათა და ბავშვთა ჯანმრთელობის მიმართულებას შეეხება, ცვლილების მიზანი სამედიცინო დაწესებულებებში უფრო მაღალი ხარისხის დანერგვაა. კერძოდ, შემოვიდა დამატებითი კრიტერიუმები, რომელთა დაკმაყოფილების შემთხვევაში, დიდ ქალაქებში სამედიცინო დაწესებულებებს შესაძლებლობა ექნებათ, საყოველთაო ჯანდაცვაში ჩაერთონ. ეს კრიტერიუმი რამდენიმე მიმართულებას მოიცავს, მათ შორისაა ინფექციებზე კონტროლის ხარისხი, ახალშობილთა და ორსულთა მოვლა, ასევე გარკვეული ინფრასტრუქტურული და აღჭურვილობითი კრიტერიუმები.
http://mediamonitoring.ge/mms/includes/video/video.php?id=4274324
--- 

21.02.2017
არხი: 	იმედი
გადაცემა:  ქრონიკა 17:00
სამედიცინო დაწესებულებებში არაგეგმიური შემოწმება, ანუ სელექტიური კონტრაქტირება იწყება. შეამოწმებენ მხოლოდ იმ კლინიკებს, სადაც წელიწადში მინიმუმ 500 მშობიარეს ემსახურებიან. ცვლილებების ამოქმედება ბათუმის, ქუთაისის, თბილისის კლინიკებიდან დაიწყება. ასევე, 1 მარტიდან საყოველთაო ჯანდაცვის პროგრამაში ჩასართავად ახალი კრიტერიუმები ამოქმედდება.
http://mediamonitoring.ge/mms/includes/video/video.php?id=4273776
--- 

21.02.2017
არხი: 	I არხი
გადაცემა: მოამბე 16:00
სამედიცინო ცენტრ „ურანტის“ ხელმძღვანელი ფსიქიატრიულ და ნარკოლოგიურ სამკურნალო დაწესებულებებში არსებულ კორუფციულ სქემებზე საუბრობს. ზურაბ სიხარულიძე აცხადებს, რომ 2015 წლიდან სოციალური მომსახურების სააგენტოს მიერ გამოცხადებული ყველა ტენდერი ფსიქიკური ჯანმრთელობის და ნარკომანიის პრევენციის ცენტრზე არის მორგებული. როგორც მან განმარტა, მას სოციალური მომსახურების სააგენტოსთან სოციალური დავა აქვს და შეტანილი საჩივრის განხილვა 23 თებერვალს არის ჩანიშნული. ფსიქიკური ჯანმრთელობისა და ნარკომანიის პრევენციის ცენტრის ხელმძღვანელმა ლაშა კილაძემ განაცხადა, რომ ფინანსური კუთხით, რეგიონში ფსიქიატრიული განყოფილების შენახვა არცთუ სახარბიელოა. მისი განმარტებით, მიზანმიმართული კამპანიები მიმდინარეობს და არ გამორიცხავს, რომ ვიღაც არის მეტადონის მოწოდების სერვისის ხელში ჩაგდების მსურველი.
http://mediamonitoring.ge/mms/includes/video/video.php?id=4273814
რუსთავი 2 - კურიერი 15:00- http://mediamonitoring.ge/mms/includes/video/video.php?id=4273549
--- 
 
21.02.2017
არხი: იმედი 
გადაცემა: ქრონიკა 14:00
ლაშა კლაძე გირჩის ბრალდებებს პასუხობს - ფსიქიკური ჯანმრთელობისა და ნარკომანიის პრევენციის ცენტრის ხელმძღვანელი ამბობს, რომ ზურაბ ჯაფარიძის მიერ წარმოდგენილი სქემა არარეალურია. კილაძე ამბობს, რომ გარკვეულ ძალებს ფსიქიკური ჯანრთელობისა და ნარკომანიის პრევეციის ცენტრის ხელში ჩაგდება სურთ. კილაძემ პერსონალურ მონაცემთა დაცვის ინსპექტორს მიმართა.
http://mediamonitoring.ge/mms/includes/video/video.php?id=4273229
--- 

21.02.2017
არხი: 	I არხი
გადაცემა:  მოამბე 20:00
არასამთავრობო ორგანიზაცია შშმ პირების წინაშე მდგარ ახალ გამოწვევებზე საუბრობს. სპეციალური კვლევის დასრულების შემდეგ ფონდი "ღია საზოგადოება" მთავარ პრობლემად სახელმწიფო პროგრამების გარშემო ინფორმირების დაბალ დონეს ასახელებს. გამოწვევად რჩება ადაპტირებული გარემოს შექმნა და სერვისების ხელმისაწვდომობაც. სირთულეების დასაძლევად შეზღუდული შესაძლებლობების მქონე პირებს ბროშურები დაურიგდებათ.
http://mediamonitoring.ge/mms/includes/video/video.php?id=4274344
--- 

21.02.2017
არხი: 	ტელეკომპანია იბერია	
გადაცემა:  ახალი ამბები 17:00
გიგი წერეთელი ჯანდაცვის პოლიტიკას აკრიტიკებს. უმცირესობის წევრის თქმით, სადაზღვევო კომპანიები და სახელმწიფო უნდა შეთანხმდნენ, რომ ყველა, ვისაც კერძო დაზღვევა აქვს, არ იყოს ამოღებული საყოველთაო ჯანდაცვის პროგრამიდან. ამ საკითხზე უნდა მოხდეს შეთანხმება და კერძო სექტორმა და სახელმწიფომ შეთანხმებულად იმოქმედონ, აცხადებს გიგი წერეთელი.
http://mediamonitoring.ge/mms/includes/video/video.php?id=4274252
I არხი - მოამბე 16:00- http://mediamonitoring.ge/mms/includes/video/video.php?id=4273808
--- 

21.02.2017
არხი: 	იმედი
გადაცემა:  ქრონიკა 20:00
თამბაქოს მოხმარების კონტროლი გამკაცრდება. პარლამენტმა უკვე დაასრულა იმ კანონპროექტის საკომიტეტო მოსმენები, რომლის მიხედვით, შენობებში მოწევა აიკრძალება, შეზღუდვები დაწესდება პროდუქციის რეკლამირებასა და რეალიზაციაზეც. კერძოდ, მოვაჭრეებს სიგარეტის ღია დახლებზე გაყიდვის უფლება აღარ ექნებათ. ავტორები საკანონმდებლო ინიციატივით მოსალოდნელ აკრძალვებსა და შეზღუდვებს ბოლო შემაშფოთებელი კვლევებით ხსნიან.
http://mediamonitoring.ge/mms/includes/video/video.php?id=4274368
I არხი - მოამბე 20:00- http://mediamonitoring.ge/mms/includes/video/video.php?id=4274341
მაესტრო - კონტაქტი რვაზე- http://mediamonitoring.ge/mms/includes/video/video.php?id=4274319
--- 

21.02.2017
არხი: 	ტელეკომპანია იბერია
გადაცემა:  ბიზნესკოდი
მოქმედი შრომის კოდექსის თანახმად, სამუშაო საათების რაოდენობა კვირაში 40 საათს არ უნდა აღემატებოდეს. აღნიშნული დროის შემდეგ, შესრულებული სამუშაო ზეგანაკვეთურად ითვლება და შესაბამის ანაზღაურებას საჭიროებს. დაუშვებელია დამსაქმებლის მიერ დასაქმებულის სამსახურიდან დაუსაბუთებლად გათავისუფლება. დამსაქმებელი ვალდებულია დასაქმებულს სამსახურიდან გათავისუფლების შესახებ 30 დღით ადრე აცნობოს. მუშაობს თუ არა საქართველოში აღნიშნული კანონი, რაზე მეტყველებს სტატისტიკა.
http://mediamonitoring.ge/mms/includes/video/video.php?id=4273096
--- 



ინტერნეტი
22.02.2017 
მედიასაშუალება: http://www.interpressnews.ge/ge/sazogadoeba/419947-jorjian-uother-end-faueri-dghes-damatebith-300-adamians-daasaqmebs.html
„ჯორჯიან უოთერ ენდ ფაუერი“ დღეს დამატებით 300 ადამიანს დაასაქმებს
„ჯორჯიან უოთერ ენდ ფაუერი“ დღეს დამატებით 300 ადამიანს დაასაქმებს, - ამის შესახებ ”ინტერპრესნიუსს” „ჯორჯიან უოთერ ენდ ფაუერიდან აცნობეს. მათივე ინფორმაციით, კომპანია დასაქმების ფორუმს „ექსპო ჯორჯიაში“, მესამე პავილიონში გამართავს. დასაქმების ფორუმი 10:00 საათზე დაიწყება და 17:00 საათამდე გაგრძელდება.  ღონისძიებაზე კანდიდატებს საშუალება ექნებათ, სასურველი ვაკანსიის შესახებ დეტალური ინფორმაციის მისაღებად, კომპანიის დარგობრივი მიმართულების ექსპერტებს გაესაუბრონ. კომპანიაში ვარაუდობენ, რომ დასაქმების ფორუმი საუკეთესო საშუალებაა ტექნიკური, კომერციული და ადმინიტრაციული მიმართულებებით, განვითარებაზე ორიენტირებული სპეციალისტების შერჩევისა და დასაქმებისთვის. ტრადიციულად, პროექტის მხარდამჭერია საქართველოს შრომის, ჯანმრთელობისა და სოციალური დაცვის სამინისტროს სოციალური მომსახურების სააგენტო, ქალაქ თბილისის მუნიციპალიტეტის მერია და თბილისის საკრებულო.  ”აღსანიშნავია, რომ კომპანია „ჯორჯიან უოთერ ენდ ფაუერმა“, 2017 წელი, წინა წელთან შედარებით, გაორმაგებული ინვესტიციებით დაიწყო, რაც თავის მხრივ ინფრასტრუქტურული განვითარებისთვის - 80 მლნ ლარზე მეტ ინვესტიციას გულისხმობს. კომპანიის ძირითადი საინვესტიციო მიმართულება ინფრასტრუქტურის განვითარება და განახლებაა.  შესაბამისად კომპანიისთვის აუცილებელია ახალი კადრების მოზიდვა და პროფესიული გადამზადება, რისთვისაც დასაქმების ფორუმი საუკეთესო საშუალებაა.  ,,ჯორჯიან უოთერ ენდ ფაუერი“, წყალმომარაგების სფეროს სპეციალისტების დასაქმების და განვითარების მიზნით, მსგავსი ტიპის პროექტებს მუდმივად განახორციელებს”, - ნათქვამია ინფორმაციაში.
--- 

21.02.2017 
მედიასაშუალება: http://www.kutaisipost.ge/akhali-ambebi/article/6654-quthaisshi-sakeisro-kvethis-shemdeg-gardacvlili-gogonas-saqmeze-sergeenkosthan-shekhvedras-ithkhoven
ქუთაისში, საკეისრო კვეთის შემდეგ გარდაცვლილი გოგონას საქმეზე, სერგეენკოსთან შეხვედრას ითხოვენ
ქუთაისში, კლინიკა "ბომონდში" საკეისრო კვეთის შემდეგ გარდაცვლილი გოგონას საქმეზე საქართველოს ჯანდაცვის მინისტრს შეხვდებიან. ამის შესახებ, "ქუთაისიპოსტს" დაზარალებულის ოჯახის ადვოკატი ლედი ტუკვაძემ განუცხადა. მისი თქმით, საქართველოს ჯანდაცვის მინისტრთან წერილი უკვე გადაგზავნილია და გოგონას გარდაცვალების ფატზე უშუალოდ დავით სერგეენკოსთან ისაუბრებენ. მისი თქმით, სამინისტროს რეგულირების საბჭოს ასევე კლინიკის ლიცენზიის შეჩერების საკითხს დაუყენებენ. "ერთი და იგივე გვარ-სახელების მიმართ ჩნდება კითხვის ნიშნები და არაერთი ფაქტია ქუთაისში საკეისრო კვეთის შემდეგ ახალგაზრდა დედების გარდაცვალების. ამ საქმეში აუცილებელია ჩართული იყოს ჯანდაცვის სამინისტრო, მოხდეს საქმის სამართლიანი გამოძიება და დადგეს კლინიკის პასუხისმგებლობის საკითხი,"  - განმარტავს ლედი ტუკვაძე. საქართველოს ჯანმრთელობისა და სოციალური დაცვის სამინისტროში აცხადებენ, მიქაბერიძის წერილი მათთან შევიდა და ამ საკითხს, სამინისტროს რეგულირების სააგენტო იკვლევს. როგორც  ადვოკატი ამბობს, გარდაცვლილი ლანა მიქაბერიძის ოჯახის წევრები მინისტრთან შეხვედრის გარდა, საქმეში ალტერნატიული ექსპერტიზის ჩართვასაც ითხოვენ. "მათი სურვილია, დამოუკიდებელმა ექსპერმაც დადოს დასკვნა",  - აცხადებს ადვოკატი ლედი ტუკვაძე. ლ. სამხარაულის სახელობის ექსპერტიზის ბიუროში "ქუთაისიპოსტს განუცხადეს, რომ ამ ეტაპზე მიმდინარეობს კომისიური ექსპერიზა, რის შემდეგაც საბოლოო დასკვნა დაიდება. თუმცა როდის იქნება ცნობილი ექსპერტიზის საბოლოო პასუხი, ამის თაობაზე ინფორმაციას არ ფლობენ. ქუთაისში საკეისრო კვეთის შემდგომ ახალგაზრდა გოგონას გარდაცვალებიდან 4 თვე გავიდა. 23 წლის ლანა მიქაბერიძე, კლინიკა ბომონდში ჩატარებული ოპერაციის შემდგომ, მიმდინარე წლის 25 ოქტომბერს დაიღუპა. გოგონას ოჯახის წევრები მომხდარში კლინიკა "ბომონდის" ქირურგს, მამუკა მიქაძეს ადანაშაულებენ. მათი თქმით, გოგონა ქირურგის მიერ საკეისრო კვეთის დროს დაშვებულ შეცდომას ემსხვერპლა. კლინიკა "ბომონდის" ქირურგი მამუკა მიქაძე, რომელმაც უშუალოდ ჩაუტარა ოპერაციები ლანა მიქაბერიძეს, პაციენტის გარდაცვალებაში მის ბრალეულობას გამორიცხავდა. მიქაძეს "ქუთაისიპოსტი" ამჟამადაც დაუკავშირდა, თუმცა როგორც ის აცხადეს, გამოძიების ოფიციალურ დასკვნამდე კომენტარს ვერ გააკეთებს.

მედიასაშუალება: http://netgazeti.ge/news/174797/
სერგეენკო: საყოველთაო ჯანდაცვაში დედათა და ბავშვთა ყველა სამედიცინო დაწესებულება ვეღარ ჩაერთვება
საქართველოს შრომის, ჯანმრთელობის დაცვისა და სოციალური უზრუნველყოფის მინისტრის თქმით, 1 მარტიდან სელექციური კონტრაქტორების ახალი კრიტერიუმები ამოქმედდება, რომლებიც თავდაპირველად დედათა და ბავშვთა ჯანმრთელობის დაწესებულებებს შეეხება: “ეს არის პირველი ნაბიჯი იმ რეფორმების, რომელთა შესახებაც განაცხადა სამინისტრომ. ეს არის სელექციური კონტრაქტირება სამედიცინო დაწესებულებების, რომლის ამოცანაც არის უზრუნველყოფა უფრო მაღალი ხარისხის. პირველ ეტაპზე ეს შეეხო, ალბათ, ყველაზე უფრო მნიშვნელოვან მიმარმთულებას – დედათა და ბავშვთა ჯანმრთელობას,” – ამბობს სერგეენკო. მინისტრის თქმით, თავდაპირველად ცვლილებები დიდ ქალაქებში არსებულ დაწესებულებებს შეეხება: “შემოვიდა კრიტერიუმები, რომელთა დაკმაყოფილების შემთხვევაში ამ ეტაპზე დიდ ქალაქებში, სადაც არჩევანი არის, მხოლოდ ამ კრიტერიუმების დაკმაყოფილების შემდეგ ექნებათ ამ სამედიცინო დაწესებულებებს საშუალება, რომ ჩაერთონ საყოველთაო ჯანდაცვაში. ეს კრიტერიუმები მოიცავს რამდენიმე მიმართულებას – დაწყებული ინფექციების კონტროლის ხარისხით, ახალშობილთა და ორსულთა მოვლით, ასევე, გარკვეულ ინფრასტრუქტურულ და აღჭურვილობით კრიტერიუმებს,” – თქვა სერგეენკომ მინისტრის თქმით, ინიციატივას წინ უძღოდა ორწლიანი მუშაობა, რომლის დროსაც მთელი ქვეყნის მასშტაბით შეფასდა სამედიცინო დაწესებულებები: “განისაზღვრა აუცილებელი ცვლილებები, რომლებიც უახლოეს პერიოდში შევა ძალაში. ვფიქრობთ, რომ 1 მარტიდან უკვე ეს ახალი კრიტერიუმები დაინერგება და მიზანი არის, უზრუნველყოს უფრო მაღალი ხარისხის სამედიცინო მომსახურება და უფრო ხარჯთეფექტური მოვლა,” -ამბობს მინისტრი.
აიპრეს.ჯი- http://www.ipress.ge/new/61657-sergeenko-seleqtiuri-kontraqtireba-pirvel-etapze-dedata-da-bavshvta-janmrtelobas-sheekho

მედიასაშუალება: http://commersant.ge/index.php?m=5&news_id=48210&cat_id=5
"კლინიკებს, რომლებსაც საკეისრო კვეთის მაღალი მაჩვენებლი აქვთ, კლების პროცენტი დაუწესდებათ"
ინტერვიუ ჯანდაცვის მინისტრის მოადგილე ნინო ბერძულთან -ჯანდაცვის სამინისტრო სამშობიარო კლინიკების სელექტიურ კონტრაქტირებას პირველი მარტიდან დაიწყებს. კლინიკები, რომლებიც ვერ მიიღებენ სპეციალურ დონეს და წელიწადში მინიმუმ 500 მშობიარე არ ეყოლებათ, ვეღარ ჩაერთვებიან საყოველთაო ჯანდაცვის პროგრამაში. რატომ მიიღეთ ეს გადაწყვეტილება და რა შედეგების მიღებას ელოდებით? -საყოველთაო ჯანდაცვის რეფორმის მეორე ტალღის ერთ-ერთი მნიშვნელოვანი მიმართულება არის შერჩევითი კონტრაქტირება. ეს ჯანდაცვის სისტემების ხარისხის და ეფექტიანობის გასაუმჯობესებლად გამოიყენება. სელექტიური კონტრაქტირება რეალურად სამედიცინო მომსახურების ხარისხის გაზრდას, ავადობისა და სიკვდილიანობის მაჩვენებლის გაუმჯობესებას ემსახურება. პირველ ეტაპზე მომზადდა სამეანო ნეონეტალური სერვისის მიმწოდებელი დაწესებულებებისთვის, თუმცა სელექტიური კონტარქტირება წლის განმავლობაში განხორციელდება სხვა მიმართულებითაც და ეს შეეხება კრიტიკული, ანუ გადაუდებელი სამედიცინო სერვისის მიმწოდებელ დაწესებულებებსაც. ეს პროცესი დაახლოებით 2 თვეში, აპრილის ბოლოს დაიწყება. ეს პრაქტიკა და ეს მიმართულება მიღებულია ძალიან ბევრ ქვეყანაში. განსაკუთრებით გამოიყენება იმ დაწესებულებებში, რომლებიც მაღალი რისკის სერვისებს ახორციელებენ. -რატომ იყო ჩვენთან დედათა და ჩვილ ბავშვთა სიკვდილიანობის მაღალი მაჩვენებელი და ჯანდაცვის სამინისტროს ეს გადაწყვეტილება ამ პრობლემას მოაგვარებს? -თუ დავაკვირდებით ჩვილ ბავშვთა სიკვდილიანობის ტენდენციას, ბოლო 4-5 წლის განმავლობაში, ეს მაჩვენებელი კლებისკენ არის წასული. მოგეხსენებათ, 2015 წელს საქართველომ შეასრულა ათასწლეულის განვითარების მიზანი და 5 წლამდე ასაკის ბავშვთა სიკვდილიანობა 2/3-ით შეამცირა. ძალიან მნიშვნელოვანია ის, რომ ამ კუთხით კლების დინამიკაა. მოგეხსენებათ, 1-2 დღეში დედათა და ბავშვთა სიკვდილიანობის შემცირება არცერთ ქვეყანაში არ ხდება. -ეს მაჩვენებელი მაღალი რატომ იყო, სამშობიარო კლინიკების დაბალი ხარისხის, ექიმთა დაბალი კვალიფიკაციის თუ რაიმე სხვა მიზეზი არსებობდა? -საყოველთა ჯადაცვის პროგრამამ ძალიან დიდი როლი შეასრულა იმაში, რომ შეამცირა ჩვილ და 5 წლამდე ასაკის ბავშვთა სიკვდილიანობა. კლებისკენ მიდის დედათა სიკვდილიანობაც. ამის მიზეზია ის, რომ სამედიცინო მომსახურების სერვისებზე ხელმისაწვდომობა გაიზარდა. გარდა ამისა, ხაზგასასმელია ის ინიციატივები, რომელსაც ჯანდაცვის სამინისტრო უკვე წელიწადნახევარია ახორციელებს და რომელიც სამედიცინო მომსახურებების ხარისხის გაუმჯებესებაზეა მიმართული. ამ ყველაფერმა შედეგი გამოიღო. მხედველობაში მაქვს დედათა და ბავშვათა სერვისის მიმწოდებელი სამედიცინო დაწესებულებების დონეების მიხედვით დაყოფა, შესაბამისი სტანდრატების დაწესებას და ამის ჯანდაცვის სამინისტროს მხირიდან მოთხოვნა. ისმის კითხვა, რატომ 500 სამეანო დაწესებულება? დაწესებულება, რომელსაც არ აქვს თუნდაც დღეში 1 მშობიარობა, ვერანაირად ვერ აკუმულირდება გარკვეული ექსპერტიზა და კვალიფიკაცია.ეს არის ის მინიმალური სტადარტი. ამას გარდა, ჩვენ შემუშავებული გვაქვს გარკვეული ხარისხობრივი მაჩვენებლები, რაც დაწესებულებამ უნდა დააკმაყოფილოს. შესაბამისად, ამის ანგარიშგება უნდა განახორციელოს ჯანდაცვის სამინისტრომ. 11 ასეთი ხარისხის მაჩვენებელია სამეანო ნეონეტალურ სერვისში შემუშავებული. შესაბამისად, ამ ხარისხობრივი მაჩვენებლებით მოხდება იმ დაწესებულებების შეფასება. -ქვეყნაში რამდენი სამშობიარო მოქმედებს და ამ გადაწყევტილების შემდეგ რამდენი დადგება დახურვის წინაშე? -ქვეყანში საკმაოდ ბევრი სამეანო ნეონეტალური სერვისის მიმწოდებელი დაწესებულებაა. საქართველოს მასშტაბით 100-ზე მეტი ასეთი დაწესებულებაა. თუმცა, ჩვენ სელექტიური კონტარქტირების პრინციპები 3 დიდი ქალაქიდან (თბილისი, ქუთაისი, ბათუმი) დავიწყეთ. სწორედ ამ ქალაქებშია 2-ზე მეტი სამეანო ნეონატალური სერვისის მიმწოდებელი დაწესებულება. შესაბამისად, აქ არჩევანის შესაძლებლობის შენარჩუნება ხდება. იქ, სადაც არის ერთი სერვისის მიმწოდებელი და ასეთები არის რაიონები, იქ სელექტიური კონტარქტირების განხორციელება შეუძლებელია. ჩვენ გვაქვს ჩვენი საინფორმაციო სისტემები, შედეგად, არის რამდენიმე დაწესებულება თბილისსა და ბათუმში, რომლებიც ვერ დააკმაყოფილებენ ამ კრიტერიუმებს. -რამდენი კლინიკა ვერ დააკმაყოფილებს ამ კრიტერიუმებს? -დაახლოებით 4 დაწესებულება იქნება. მათ შორის რამდენიმე თბილისში. მინდა აღვნიშნო, რომ ეს არ ნიშნავს კლინიკების ავტომატურად დახურვას. ყველა ამ კლინიკას აქვს სანებართვო პირობა, ამიტომ მათ შეუძლიათ ფუნქციონირება განაგრძნონ ისე, რომ საყოველთაო პროგრამის პროვადიერი კლინიკები არ იყვნენ. -რომელ კლინიკებზეა საუბარი? -ამ დროისთვის ვერ გეტყვით. ალბათ, აჯობებს, რომ არ დავასახელოთ. როდესაც მოხდება კონტრაქტების განახლება იმ დაწესებულებებისთვის,რომლებიც საყოველთაო ჯანდაცვის პროგრამაში ჩაერთვებიან, ეს ყველაფერი ცხადი გახდება. ეს ჩვენს ვებ გვერდზე აიტვირთება. -როგორც ვიცით, იგეგმება საკეისრო კვეთის ზღვრული პროცენტის დაწესებაც. იქნებ უფრო დეტალურად გვითხრათ ამის შესახებ? -კლინიკის ერთ-ერთი ხარისხობრივი მაჩვენებელი იქნება საკეისრო კვეთის ზოგადი მაჩვენებელი. ბოლო წლების განმავლობაში ჩვენს ქვეყანაში საკმაოდ გაზრდილია საკესირო კვეთის მაჩვენებელი. თითქმის ყოველი მეორე ბავშვი საკეისრო კვეთით იბადება. ეს კი მისაღები არ არის. ყველა დაწესებულებას, განსაკურებით იმათ, ვისაც მაღალი მაჩვენებელი აქვთ (ხშირ შემთხვევაში 70-80 პროცენტია) დაუწესდათ კლების პროცენტი.მაგალითად, თუ დაწესებულებაში წლიურად ოპერაციების 60 პროცენტზე მეტი საკეისრო კვეთებზე მოდის, მისი პროცენტული კლების მაჩვენებელი უნდა იყოს დაახლოებით 10 პროცენტი .ვფიქრობთ, რომ ეს არის აბსოლუტურად ლოიალური მიდგომა. ყველა კლინიკასთან ინდივიდუალური მიდგომა იქნება. -სელექტიური კონტრაქტირება სხვა პროფილის სამედიცინო დაწესებულებებშიც იგეგმება, თუმცა, მოგვიანებით. ამ პროცესის სამეანო დაწესებულებებით დაწყება რითი იყო გამართებული ? -სელექტიურ კონტარქტირებას ბევრი ქვეყანა მაღალი რისკის სერვისების და პროცედურების გამახორციელებელ რამდენიმე დაწესბეულებებში იყენებს. სამეანო სერვისი კი მაღალი რისკის სერვისია.
--- 

ამირან გამყრელიძე: საქართველოში ყოველ წელს თამბაქოს მოხმარების გამო 11 000 ადამიანი იღუპება
დაავადებათა კონტროლისა და საზოგადოებრივი ჯანმრთელობის ეროვნული ცენტრის დირექტორის ამირან გამყრელიძის შეფასებით, თამბაქოს მოხმარება გლობალური ჯანდაცვის ერთ-ერთი უმნიშვნელოვანესი გამოწვევაა. მან ამის შესახებ ჯანდაცვის კომიტეტზე ისაუბრა, სადაც „თამბაქოს კონტროლის შესახებ“ კანონპროექტს განიხილავდნენ. თამბაქოს მოხმარებით გამოწვეული დაავადებებისა და სიკვდილიანობის შესახებ საუბრისას, ამირან გამყრელიძემ განაცხადა, რომ საქართველოში სიკვდილიანობის მთავარი მიზეზი არაგადამდები დაავადებებია, საიდანაც, წამყვანი - გულ-სისხლძარღვთა დაავადებებია. „საქართველოში ყოველწლიურად 49 ათასი ადამიანი იღუპება და აქედან 11 ათასი ადამიანი - თამბაქოს მოხმარების გამო . თუ მსოფლიოში, საშუალოდ, 11 % იღუპება თამბაქოს მოხმარების გამო, ჩვენთან ეს მონაცემი 22 %-ია“,- განაცხადა ამირან გამყრელიძემ. დაავადებათა კონტროლისა და საზოგადოებრივი ჯანმრთელობის ეროვნული ცენტრის დირექტორის განცხადებით, თამბაქოს კონტროლის განხორციელების დაჩქარებისთვის შემდეგი სასწრაფო ნაბიჯებია გადასადგმელი: საკანონმდებლო ცვლილებების პაკეტის და სახელმწიფო პროგრამის დროული დამტკიცება კანონის აღსრულებისთვის ეფექტური მექანიზმების შექმნა; მრავალსექტორული თანამშრომლობის გაძლიერება; საერთაშორისო ცოდნის გაზიარებისა და მხარდაჭერის გაძლიერება ; სამოქალაქო საზოგადოებასთან თანამშრომლობის გაძლიერება; თამბაქოს უკანონო ვაჭრობის აღმოფხვრის ოქმზე მიერთება; პოლიტიკის შემქმნელების და საზოგადოების ცნობიერების ამაღლება; ფინანსური და ადამიანური რესურსების მობილიზება.

საყოველთაო ჯანდაცვის მეორე ტალღა – კლინიკების ნაწილისთვის კრიტერიუმები დადგენილია
პირველი მარტიდან საყოველთაო ჯანდაცვის მეორე ტალღის ამოქმედებასთან დაკავშირებით მთავრობის სხდომაზე ჯანდაცვის მინისტრმა, დავით სერგეენკომ ისაუბრა. მისი თქმით, დადგენილია კლინიკების ნაწილისთვის კრიტერიუმები, რომლის მიხედვითაც ისინი ამ პროგრამაში ჩაერთვებიან. „ეს არის პირველი ნაბიჯი იმ რეფორმების, რომლის შესახებაც ჯანდაცვის სამინისტრომ განაცხადა. კერძოდ, ეს არის სელექტიური კონტრაქტირება სამედიცინო დაწესებულებების, რომლის ამოცანაა, უფრო მაღალი ხარისხის უზრუნველყოფა. პირველ ეტაპზე, ეს შეეხო ალბათ, ყველაზე უფრო მნიშვნელოვან მიმართულებას, დედათა და ბავშვთა ჯანმრთელობას, შემოვიდა დამატებითი კრიტერიუმები, რომელთა დაკმაყოფილების შემთხვევაში, ამ ეტაპზე დიდ ქალაქებში, სადაც არჩევანია მხოლოდ ამ კრიტერიუმების დაკმაყოფილების შემდეგ ექნებათ სამედიცინო დაწესებულებებს იმის საშუალება, რომ ჩაერთონ საყოველთაო ჯანდაცვაში. ვფიქრობ, რომ პირველი მარტიდან ეს ახალი კრიტერიუმები ამოქმედდება და მიზანი არის შეჯამებულად, ერთი, რომ უზრუნველყოს უფრო მაღალი ხარისხის სამედიცინო მოვლა და უზრუნველყოს უფრო ხარჯეფექტური მოვლა,“ – განაცხადა დავით სერგეენკომ.
--- 

21.02.2017 

სამედიცინო დაწესებულებებს ახალი კრიტერიუმების დაკმაყოფილება მოუწევთ
ჯანდაცვის მინისტრის დავით სერგეენკოს განცხადებით, საყოველთაო ჯანდაცვაში ჩასართველად, სამედიცინო დაწესებულებებს ახალი კრიტერიუმების დაკმაყოფილება მოუწევთ. ამის შესახებ მინსიტრმა მთავრობის სხდომის დასრულების შემდეგ განაცხადა და აღნიშნა, რომ ახალი კრიტერიუმები ძალაში სავარაუდოდ, 1 მარტიდან შევა, რომელიც დედათა და ბავშვთა მოვლის მაღალ ხარისხს უზრუნველყოფს. “მთავრობის სხდომაზე გავიდა საკითხი, რაც ეხება პირველ ნაბიჯებს იმ რეფორმების შესახებ, რაც ჯანდაცვის სამინისტრომ განაცხადა. ეს არის სელექციური კონტრაქტირება სამედიცინო დაწესებულებების, რაც უფრო მაღალი ხარისხის უზრუნველყოფას გულისხმობს. ეს შეეხება ალბათ ყველაზე უფრო მნიშვნელოვან მიმართულებას – დედათა და ბავშვთა ჯანმრთელობას, სადაც დამატებითი კრიტერიუმები იმოქმედებს. ამ ეტაპზე დიდ ქალაქებში ამ კრიტერიუმების დაკმაყოფილების შემდეგ ექნებათ მხოლოდ სამედიცინო დაწესებულებებს საშუალება, რომ საყოველთაო ჯანდაცვაში ჩაერთონ. კრიტერიუმები რამდენიმე მიმართულებას მოიცავს, კერძოდ, ინფექციებზე კონტროლის ხარისხი, ახალშობილთა დადა ორსულტა მოვლით და ასევე გარკვეულ ინფრასტრუქტურით და აღწურვით კრიტერიუმებს. ამ ინიციატივას წინ უძღოდა ორწლიანი მუშაობა, როდესაც მთელი საქართველოს მასსტაბით სეფასდა სამედიცინო დაწესებულებები და განისაზღვრა ის აუცილებელი კრიტერიუმები, რომელიც უახლოეს დღეებსი შევა ძალაში. ვფიქრობთ, 1 მარტიდან უკვე ამოქმედდება. მიზანია, რომ შეჯამებულად უზრუნველყოს მაღალი სამედიცინო მოვლა”, – განაცხადა სერგეენკომ.
---
 
21.02.2017 
მედიასაშუალება: http://primetime.ge/%E1%83%9A%E1%83%90%E1%83%A8%E1%83%90-%E1%83%99%E1%83%98%E1%83%9A%E1%83%90%E1%83%AB%E1%83%94-%E1%83%9B%E1%83%94%E1%83%AA%E1%83%9D%E1%83%93%E1%83%94%E1%83%91%E1%83%90-%E1%83%A0%E1%83%90%E1%83%93/
ლაშა კილაძე მეცოდება, რადგან თავისი გარემოცვის მსხვერპლია-ზურა სიხარულიძე
სამედიცინო ცენტრ “ურანტის” ხელმძღვანელი ზურა სიხარულიძე ფსიქიატრიული და ნარკოლოგიურ სამკურნალო დაწესებულებებში არსებულ კორუფციულ სქემებზე საუბრობს და აცხადებს, რომ 2015 წლიდან სოციალური მომსახურების სააგენტოს მიერ გამოცხადებული ყველა ტენდერი ფსიქიკური ჯანმრთელობის და ნარკომანიის პრევენციის ცენტრზე არის მორგებული. როგორც მან „პრაიმტაიმის“ პრესკლუბში სტუმრობისას განმარტა, მას სოციალური მომსახურების სააგენტოსთან სოციალური დავა აქვს და შეტანილი საჩივრის განხილვა 23 თებერვალს 17:00 საათზეა დანიშნული. სიხარულიძემ დაადასტურა რომ, ორგანიზაცია „გირჩის“ მიერ გუშინ გავრცელებულ ინფორმაციას ცენტრში არსებული თანხების არასწორად გადანაწილებასთან დაკავშირებით სიმართლეა და „გირჩს“ ინფორმაცია სწორედ მან მიაწოდა. სიხარულიძე ამბობს, რომ ცენტრი ტენდერით მიღებული თანხების 80 პროცენტს თავად იღებს, ხოლო დანარჩენს სიხარულიძის ქვეკონტრაქტორი „ურანტი“, იმ ფონზე, რომ ცენტრს „ურანტთან“ შედარებით მხოლოდ 200 პაციენტით მეტი ჰყავს. „ივლისის შემდეგ აგვისტოში 9000 ლარით ვიმუშავეთ. 80 000 ლარი კი ცენტრმა მიითვისა. სად წავიდა ეს თანხა? რაში იხარჯება?“,-ამბობს სიხარულიძე. ამასთანავე, ის კიდევ ერთ პრობლემად მიიჩნევს იმ ფაქტს, რომ ფსიქიკური ჯანმრთელობის და ნარკომანიის პრევენციის ცენტრს რეალურად მართავს ადამიანი, რომელიც ეკონომიკური დანაშაულისთვის იხდიდა სასჯელს. „ლაშა კილაძე მეცოდება, რადგან თავისი გარემოცვის მსხვერპლია. ის თავად არ ღებულობს გადაწყვეტილებას და დაწესებულებაში რეალური მმართველი არის სპარტაკ ბუკია. ის 2007 წელს დაპატიმრებული იყო ეკონომიკური დანაშაულის გამო. მარიხუანას რომ მოწევს ადამიანი, საჯარო სამსახურში ვერ ეწყობა და ადამიანი, რომელიც ეკონომიკური დანაშაულის გამო იყო პატიმრობაში და 12 წელი ჰქონდა მისჯილი, როგორ შეძლება ადმინისტრაციულ მენეჯერად იყოს დანიშნული“,-განაცხადა სიხარულიძემ. მას კითხვები აქვს ცენტრში დასაქმებულ თანამშრომელთა რაოდენობასთან დაკავშირებითაც. „ოფიციალურად თანამშრომლების რაოდენობა არის 450 კაცი. 12 პროგრამას პროტოკოლით სჭირდება 12 კაცი იმისათვის, რომ პროგრამა განახორციელონ. ეს არის 144 კაცი. ადმინისტრირებას სჭირდება 50 კაცი მაქსიმუმ, ჩვენ გვყავს 9 კაცი. 200 კაცი ვინ არის ძალიან მაინტერესებს? ვინ არის ეს ხალხი, რომელიც ამ პროგრამიდან ხელფასს იღებენ“,-კითხულობს ზურა სიხარულიძე. მას ასევე უკვირს, რომელ ახალ განყოფილებებზე საუბრობს ლაშა კილაძე, როდესაც ის ცხრავე განყოფილება უკვე არსებული განყოფილებებია, რომელთაგანაც ორს მხოლოდ მისამართი შეეცვალა, ერთი „ურანტს“ ეკუთვნოდა და მათ მიითვისეს, ზესტაფონის განყოფილება კი რეალურად კაბინეტია, რომელსაც ყველა პროტოკოლი აქვს დარღვეული. ისნის განყოფილება კი რომელიც მინისტრის მოადგილე ზაზა სოფრომაძემ ზარ-ზეიმით გახსნა, ზუსტად ორ კვირაში დაიხურა. ის მიმართავს ჯანმრთელობისა და სოციალური დაცვის სამინისტროს აუდიტის სამსახურს, რომ  შეისწავლოს ზემოთ აღნიშნული საკითხები. ის ასევე მიმართავს ჯანდაცვის მინისტრ დავით სერგეენკოს, რომ პირადად დაინტერესდეს აღნიშნული ფაქტებით.
--- 

მედიასაშუალება: http://kvira.ge/312224
ლაშა კილაძე: ვიღაც არის მეტადონის მიწოდების სერვისის ხელში ჩაგდების მსურველი
“ფინანსური კუთხით, რეგიონში ფსიქიატრიული განყოფილების შენახვა არცთუ ისე სახარბიელოა”,- ამის შესახებ „კვირას“ პრესკლუბში გამართულ პრესკონფერენციაზე ფსიქიკური ჯანმრთელობისა და ნარკომანიის პრევენციის ცენტრის ხელმძღვანელმა, ლაშა კილაძემ განაცხადა. ლაშა კილაძის განმარტებით, ფსიქიკური რეაბილიტაციის პროგრამები მომგებიანი არ არის, მაგრამ სახელმწიფო ვალდებულია, რეგიონებში სერვისი შეინარჩუნოს. „მიმდინარეობს მიზანმიმართული კამპანიები, თითქოს ჩანაცვლებითი რეაბილიტაციის პროგრამებში ჩვენი მხრიდან ფინანსური დაინტერესებაა. ჩატარდა ამასთან დაკავშირებით ბრიფინგიც, რის გამოც მივმართავთ პერსონალურ მონაცემთა ინსპექტორს და ბრიფინგის ორგანიზატორებს მოუწევთ ბოდიშის მოხდა. რეალობაში, ფსიქიატრიული სერვისები საკმაოდ არასახარბიელოა ფინანსური თვალსაზრისით, მაგრამ ჩვენ ვართ სახელმწიფო ორგანიზაცია და ვალდებული ვართ, ვაარსებოთ ეს სერვისები. მე აქ არ გამოვრიცხავ, რომ ვიღაც არის მეტადონის მოწოდების სერვისის წილში ჩაგდების მსურველი. ამ კამპანიის მასშტაბურობის გაზრდასაც ველოდები, რადგან ვხედავთ, რომ ამას პერმანენტული ხასიათი მიეცა, ეს ყველაფერი ხდება ჩვენი ცენტრის ხელში ჩაგდების მიზნით. ამასთან დაკავშირებით, ბევრი იღვწოდა, მაგრამ ის ბიზნესგეგმა, რაც ამ ორგანიზაციებს გააჩნდათ, ჩემთვის არის აბსოლუტურად მიუღებელი, რადგან ნარკოტიკზე დამოკიდებული ადამიანის ბედი არ უნდა იყოს ბიზნესის წყარო, ეს არის უზნეობა“, – განაცხადა ლაშა კილაძემ „კვირას“ პრესკლუბში გამართულ პრესკონფერენციაზე.
ლიბერალი.ჯი- http://liberali.ge/news/view/27666/kiladze-girchis-gantskhadebaze-mivmartet-personalur-monatsemta-datsvis-inspeqtors 

მედიასაშუალება: http://www.ipress.ge/new/61694-tsereteli-sadazghveo-kompaniebs-da-ateulobit-adamians-rtul-mdgomareobashi-ayeneben
წერეთელი: სადაზღვეო კომპანიებს და ათეულობით ადამიანს რთულ მდგომარეობაში აყენებენ
ფრაქცია ,,მოძრაობა თავისუფლებისთვის-ევროპული საქართველოს’’ თავმჯდომარე გიგი წერეთელი და ფრაქციის წევრი ზურაბ ჭიაბერაშვილი სადაზღვეო კომპანიების წარმომადგენელს შეხვდნენ. "იმის გამო, რომ ხელისუფლება წლიდან-წლამდე საყოველთაო ჯანდაცვის ხარჯებს ვერ ართმევს თავს, გადაწყვეტილება მიიღო, რომ შეცვალოს პროგრამა. ის შემოთავაზება და გადაწყვეტილება, რომელიც დღეს არის, საკმაოდ რთულ მდგომარეობაში აყენებს ერთის მხრივ სადაზღვეო კომპანიებს, რომლებმაც განაცხადეს ამის თაობაზე და მეორეს მხრივ ათეულობით ათას ადამიანს. იმისათვის, რომ არ მოხდეს მოსახლეობის და სადაზღვეო კომპანიების დაზარალება, საჭიროა ხელისუფლებასთან აქტიური მუშაობა. შექმნილია სამუშაო ჯგუფი და ჩვენ ვაპირებთ გავმართოთ შეხვედრები როგორც კომპანიის წარმომადგენლებთან, მოსახლეობასთან და სამედიცინო წრეებთან, რათა შევთავაზოთ სწორი გადაწყვეტილება. გაცილებით მაღალი უნდა იყოს მიზნობრიობა და მეტი როლი უნდა ითამაშონ სადაზღვეო კომპანიებმა. ეს არის სწორედ ის ინდუსტრია, რომლებმაც სახელმწიფოს ტვირთი უნდა შეუმსუბუქოს და იმ ადამიანებს, ვისაც გარკვეული შემოსავლები აქვთ სათანადო ხელმისაწვდომი პროდუქტები უნდა შევთავაზოთ. საჭიროა შეიქმნას საბაზო პაკეტი, რომლითაც მთელი მოსახლეობა ისარგებლებს. ეს იქნება ის მნიშვნელოვანი სერვისები, რაც შეიძლება ყველასთვის იყოს ხელმისაწვდომი და აუცილებლად უნდა მოხდეს დიფერენცირება ჯგუფების შემოსავლების და შესაძლებლობების მიხედვით",-აცხადებს გიგი წერეთელი.
ინტერპრესნიუს.ჯი- http://www.interpressnews.ge/ge/politika/419829-gigi-tseretheli-da-zurab-tciaberashvili-sadazghvevo-kompaniebis-tsarmomadgenlebs-shekhvdnen.html?ar=A
--- 

21.02.2017 
მედიასაშუალება: http://www.interpressnews.ge/ge/sazogadoeba/419830-akaki-zoidze-saqarthveloshi-thambaqos-motsevis-mizezith-yoveltsliurad-11-000-adamiani-ighupeba.html?ar=A
აკაკი ზოიძე - საქართველოში თამბაქოს მოწევის მიზეზით, ყოველწლიურად 11 000 ადამიანი იღუპება
საქართველოს პარლამენტის ჯანმრთელობის დაცვისა და სოციალურ საკითხთა კომიტეტი „თამბაქოს კონტროლის კანონმდებლობის რეფორმის საჭიროება - პრობლემები და გამოწვევები“ კონფერენცია-გამოფენასა და საკომიტეტო განხილვას მართავს. ღონისძიებაზე ასევე წარდგენილია თამბაქოს კონტროლის შესახებ კანონპროექტი და პაკეტის ძირითადი პრინციპები. როგორც ჟურნალისტებს ჯანდაცვის კომიტეტის თავმჯდომარემ აკაკი ზოიძემ განუცხადა, ამ თვალსაზრისით სტატისტიკური მონაცემები აჩვენებს, რომ თამბაქოს კონტროლის შესახებ რეგულაციები გასამკაცრებელია. „საქართველოში ყოველწლიურად 11 000 ადამიანი იღუპება თამბაქოს მოწევის მიზეზით. ეს არის ის 11 000 ადამიანი, ვისაც შეეძლო 10-15-20 წლით მეტი ეცოცხლა. 60% ჩვენი ბავშვების არის თამბაქოს ზემოქმედების ქვეშ, მათან 15% თამბაქოს ეწევა, დანარჩენი კი არის პასიური მწეველი, ყოველი მესამე ზრდასრული ადამიანი კი თამბაქოს მწეველია. მარტო ამ მშრალი სტატისტიკიდანაც ჩანს რამდენად დიდი პრობლემაა ესენი. ამ პრობლემების მოსაგვარებლად არსებული საკანონმდებლო ჩარჩო არ არის საკმარისი, თუ არ ჩავთვლით აქციზის გაძვირებას, რაც არის ერთ-ერთი ყველაზე მეტად აპრობირებული მეთოდი. ასევე ეფექტური იქნება თამბაქოს მოწევის აკრძალვა საზოგადოებრივი თავშეყრის ადგილებში და თამბაქოს პროდუქტის რეკლამის აკრძალვა. სწორედ ამას ითვალისწინებს წარმოდგენილი კანონპროექტი, რომლის მიღებაც საჭიროა“, - განაცხადა ზოიძემ. კანონპროექტის ინიციატორის გუგული მაღრაძის თქმით, საქართველო მწეველთა რაოდენობით მეორე ადგილზეა. „კანონპროექტი ეხება იმას, რომ თამბაქოს მოწევა უნდა აიკრძალოს საზოგადოებრივ თავშეყრის ადგილებში. ის ასევე ითვალისწინებს რეკლამის აკრძალვას. გარდა ამისა, ძალიან მნიშვნელოვანია, რომ გაიზარდოს საზოგადოებრივი თავშეყრის ადგილებში მოწევასთან დაკავშირებული ჯარიმა. რესტორნებსა და ბარებს ექნებათ საშუალება გამოყონ სპეციალური მოსაწევი ვერანდა. ამ კანონით ჩვენ ვიცავთ როგორც მწეველთა, ასევე არამწეველთა ჯანმრთელობას. საქართველო არის მეორე ადგილზე მწეველთა რაოდენობის მხრივ და ჩვენ უნდა ვეცადოთ, რომ ეს რიცხვი მაქსიმალურად შევამციროთ“, - განაცახადა გუგული მაღრაძემ. კონფერენცია-გამოფენის ფარგლებში გაიმართა დაავადებათა კონტროლის და საზოგადოებრივი ჯანმრთელობის ეროვნული ცენტრის გენერალური დირექტორის ამირან გამყრელიძის პრეზენტაცია თამბაქოს კონტროლის საერთაშორისო პრაქტიკისა და ადგილობრივი გამოწვევების შესახებ და თამბაქოს კონტროლის ალიანსის მოხსენება სფეროში განხორციელებული კვლევის - „თამბაქოს კოტროლის სიტუაციის ანალიზი საქართველოში“ განხილვა.
--- 

21.02.2017 
მედიასაშუალება: http://www.etanews.ge/regionebi/43390-25-thianels-sayovelthao-dazghvevisa-da-thianethis-gamgeobis-erthoblivi-dafinansebith-thvalis-operacia-chautarda.html
25 თიანელს საყოველთაო დაზღვევისა და თიანეთის გამგეობის ერთობლივი დაფინანსებით თვალის ოპერაცია ჩაუტარდა
25 თიანელს, საყოველთაო დაზღვევისა და თიანეთის მუნიციპალიტეტის გამგეობის ერთობლივი დაფინანსებით, თვალის (კატარაქტის) ოპერაცია გაუკეთდა. თიანეთს სტუმრობდა თვალის მიკროქირურგიის ჯავრიშვილის კლინიკა "ოფთალმიჯი". საქველმოქმედო აქციაზე მოსახლეობას ჩაუტარდა თვალის უფასო გამოკვლევები და მოხდა შემდეგი სახის დიაგნოსტიკა: ვიზომეტრია - მხედველობის შემოწმება, სათვალის შერჩევა, ბიომიკროსკოპია, თვალის ფსკერის გამოკვლევა, პანომეტრია. გამოკვლევების შედეგად შეირჩნენ პაციენტები, რომელთაც თვალის (კატარაქტის) ოპერაცია ესაჭიროებოდათ. მიმდინარე წლის 20 თებერვალს აღნიშნულ პაციენტებს თანადაფინანსებით გაუკეთდა კატარაქტის ოპერაცია. სამედიცინო ხარჯების ნაწილი დაიფარება საყოველთაო დაზღვევის პროგრამის ფარგლებში, ხოლო პაციენტების გადასახდელ თანხას აანაზღაურებს თიანეთის მუნიციპალიტეტის გამგეობა. (სოციალურად დაუცველებს აუნაზღაურდებათ გადასახდელი თანხის 100 %, ხოლო პენსიონერებს - 50 %). საოპერაციოდ პაციენტების დედაქალაქში ტრანსპორტირება უზრუნველყო თიანეთის მუნიციპალიტეტის საკრებულომ.
--- 




ბეჭდვითი მედია

22.02.2017 
მედიასაშუალება: მესინჯერი
საყოველთაო ჯანდაცვის პროგრამაში ჩასართავად ახალი კრიტერიუმები ამოქმედდება
1-ელი მარტიდან საყოველთაო ჯანდაცვის პროგრამაში ჩასართავად ახალი კრიტერიუმები ამოქმედდება, - ამის შესახებ ჯანდაცვის მინისტრმა დავით სერგეენკომ განაცხადა. მისი თქმით, სელექტიური კონტრაქტირება პირველ რიგში დედათა და ბავშვთა ჯანმრთელობის მიმართულებას შეეხება. „ეს არის პირველი ნაბიჯი იმ რეფორმების, რომლის შესახებაც განაცხადა ჯანდაცვის სამინისტრომ. კერძოდ, ეს არის სელექტიური კონტრაქტირება სამედიცინო დაწესებულებების, რომლის ამოცანაც არის უფრო მაღალი ხარისხის დანერგვა. პირველ ეტაპზე ეს შეეხო ყველაზე უფრო მნიშვნელოვან მიმართულებას - დედათა და ბავშვთა ჯანმრთელობას. შემოვიდა დამატებითი კრიტერიუმები, რომელთა დაკმაყოფილების შემთხვევაში დიდ ქალაქებში სამედიცინო დაწესებულებებს შესაძლებლობა ექნებათ, საყოველთაო ჯანდაცვაში ჩაერთონ. ეს კრიტერიუმი მოიცავს რამდენიმე მიმართულებას, დაწყებული ინფექციებზე კონტროლის ხარისხით, ახალშობილთა და ორსულთა მოვლით და ასევე, გარკვეულ ინფრასტრუქტურულ და აღჭურვილობით კრიტერიუმებს. ამ ინიციატივას წინ უძღვოდა 2-წლიანი მუშაობა, როდესაც მთელი საქართველოს მასშტაბით შეფასდა სამედიცინო დაწესებულებები დედათა და ბავშვთა მიმართულებით. განისაზღვრა ის აუცილებელი ცვლილებები, რომელიც უკვე უახლოეს დღეებში შევა ძალაში. ჩვენ ვფიქრობთ, უკვე 1-ელი მარტიდან ეს ახალი კრიტერიუმები ამოქმედდება. მიზანია, შეჯამებულად უზრუნველყოს უფრო მაღალი ხარისხის სამედიცინო მომსახურება და ხარჯეფექტური მოვლა“, - განაცხადა დავით სერგეენკომ.
http://mediamonitoring.ge/mms/includes/image.php?id=4274531&name=22.02.2017+-+%E1%83%9B%E1%83%94%E1%83%A1%E1%83%98%E1%83%9C%E1%83%AF%E1%83%94%E1%83%A0%E1%83%98&p=1&lang=Ge
--- 

22.02.2017 
მედიასაშუალება: საქართველოს რესპუბლიკა
ზაზა სინაურიძე: როგორ შევამცირებთ დედათა და ბავშვთა სიკვდილიანობას?
- ჯანდაცვის სამინისტრო სამშობიარო კლინიკების სელექტურ კონტრაქტირებას პირველი მარტიდან დაიწყებს. კლინიკები, რომლებიც ვერ მიიღებენ სპეციალურ დონეს და წელიწადში მუნიმალურ 500 მშობიარე არ ეყოლებათ, ვეღარ ჩაერთვებიან საყოველტაო ჯანდაცვის პროგრამაში. იწონებთ თუ არა თქვენ ჯანდაცვის სამინისტროს ამ გადაწყვეტილებას და რა შედეგების მიღებას ელოდებით ? VIP კლასის სამშობიარო PINEO-ს სამედიცინო ეკოსისტემის სამედიცინო დირექტორი ზაზა სინაურიძე: " - ეს პროცესი სწორი და კარგია. დიდი ხნის წინათ უნდა დაწყებულიყო,რადგან ბაზარზე სამეანო დაწესებულებები საკმაოდ დიდი რაოდენობით არის წარმოდგენილი. რაც შეეხება შედეგებს, ჯანდაცვის სამინისტროს ეს გადაწყვეტილება რამდენიმე მიმართულებით გააუმჯობესებს ვითარებას.
http://mediamonitoring.ge/mms/includes/image.php?id=4274507&name=22.02.2017+-+%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D%E1%83%A1+%E1%83%A0%E1%83%94%E1%83%A1%E1%83%9E%E1%83%A3%E1%83%91%E1%83%9A%E1%83%98%E1%83%99%E1%83%90&p=1&lang=Ge
--- 

22.02.2017 
მედიასაშუალება: რეზონანსი
"ვისოლი", არასამთავრობო სექტორთან ერთად, სოციალურად დაუცველთა დასაქმებაზე იზრუნებს
„ვისოლ პეტროლიუმ ჯორჯია“ არასამთავრობო სექტორთან აქტიურ თანამშრომლობას გეგმავს. კორპორაციული სიციალური პასუხისმგებლობის კამპანიის - „ჩვენ ვქმნით უკეთეს მომავალს“ ფარგლებში, კომპანია აქცენტს გააკეთებს იმ ბენეფიციარტა დასაქმებაზე, რომლებიც საზოგადოების მოწყველად ჯგუფებს წარმოადგენენ. ყველაზე მოთხოვნად ვაკანსიებზე კადრების შერჩევისას "ვისოლის" პრიორიტეტს მათ ბენეფიციარ, სოციალურად დაუცველ ადამიანებს მიანიჭებს. როგორც „ვისოლის“ გენერალურმა დირექტორმა ვასილ ხორავამ აღნიშნა, კომპანია საქართველოს ნავთობბაზარზე დინამიურ განვითარებას განაგრძობს, შესაბამის კომპანიას მუდმივად აქვს მოთხოვნა ადამიანურ რესურსებზე, რომლებიც კომპანიის წარმატების ისტორიას ქმნიან. „ამ კუთხით მზად ვართ ვითანამშრომლოთ არასამთავრობო სექტორთან, რომელთა ბენეფიციარებს შორის არიან განსაკუთრებული საჭიროების მქონე, სოციალურად დაუცველი ადამიანები, რომელთათვისაც დასაქმება უკიდურესად მნიშვნელოვანია. შესაბამისად, ჩვენ კადრების შერჩევის პროცესში მათ პრიორიტეტს მივანიჭებთ და შესაძლებლობას მივცემთ გახდნენ საქართველოში გამორჩეულად წარმატებული კამპანიის გუნდის წევრები და ახალი ცოდნებითა და კამპეტენციებით, განვითარებისა და დაწინაურების შესაძლებლობებით შეიქმნან უკეთესი მომავალის პერსპექტივა“,-განაცხადა ხორავამ. „სამოქალაქო განვითარების სააგენტო“ (სიდა), „ვორლდ ვიჟენი“, „დემოკრატიის ინსტიტუტი“, საქართველოს ახალგაზრდა იურისტთა ასოციაცია“, „მიგრაციის ცენტრი“, DVV International, „ჩვენი სახლი-საქართველო“, „განათლების, დასაქმებისა და განვითარების ცენტრი“, „ათინათი“, „აფხაზინტერკონტი“, „ქვიშის საათი“, „ცხოვრების შანსი“, „დემოკრატ მესხთა კავშირი“ მხოლოდ ნაწილია იმ არასამთავრობო ორგანიოზაციებისა, რომელთანაც „ვისოლი“ ახალი ადამიანური რესურსების მოძიებისას აქტიურ თანამშრომლობას გეგმავს. ცნობისთვის, „ვისოლ პეტროლიუმ ჯორჯიას“ საკუთრებაში არსებული ავტოგასამართი სადგურების ყველაზე ფართო ქსელი აქვს საქართველოში და ერთ-ერთი ყველაზე მსხვილი დამსაქმებელია ქვეყანაში.

